
C. Welkom: ds. Kobus Kloppers – Dutoitspan. Lees verder
D. Welkom: ds. Jan Nel – Goedvertrou. Lees verder

F. Nasionale biddag vir opvoeding en onderwys. Lees verder
G. Die wêreldbiddag vir vroue word 80 jaar oud! Lees verder
H. diePLAN – akkreditasie 2010. Lees verder
I. Diakonie Ned. Geref Kerk Delportshoop. Lees verder
A. PREDIKANTE KURSUS19-21 APRIL 2010 TE PRO REGNO

’n Predikante kursus vind op 19-21 April 2010 plaas te Pro Regno. Die kursus handel oor:

“Hoe om lidmate te help om hulle bediening in die gemeente te ontdek”.
Datum
19-21 April 2010

Aanvangstyd
Maandag om 1 nm

Verdaag
Woensdag om 1 nm

Plek
Pro Regno, Barkly-Wes

Onderwerp
Hoe om lidmate te help om hulle bediening in die gemeente te ontdek
Aanbieders
Dr Hannes Koornhof en dr. Frederick Marais
Koste
Geen - Leraars word gevra om saam te ry – brandstof van leraars van die Nederduitse Gereformeerde Kerk in Noord Kaapland sal gesubsidieer word.

Saambring
Beddegoed en Bybel. Nie eetgerei

Inskrywing
Voor Maandag 6 April 2010. Inskrywingsvorms raak maklik weg. Skakel asseblief vir Fernette by 053-8329581. Groot asseblief. Ons moet presies weet hoeveel kom ter wille van die spyseniering en geselligheid.

(Taakspan predikanteversorging – Ned. Geref. Kerk in Noord-Kaapland)

B. TWEEDE JAARLIKSE KONFERENSIE VIR GEMEENTES EN KERKRADE TE PRIESKA

Die taakspan, Kerkbegrip en nuwe Bediening nooi julle hartlik uit na tweede jaarlikse konferensie vir gemeentes en kerkrade.

God leef saam met ons tussen die stofstrate en slaggate.

Die viering van God se menswording in gemeentes se dienswerk.

Na die geslaagde eerste konferensie verlede jaar wat deur 120 persone bygewoon is, is ons opgewonde oor die volgende konferensie.

Datum
28 & 29 Mei

Plek
NG Kerk Prieska
Konferensieleier
Dr. Danie Mouton van die Oos-Kaap

Uitkoms
Om gemeentes die geleentheid te gee om saam bly te wees oor wat God besig is om in hulle midde te doen en om hulle verder te help om in die nood diens te lewer.

Program
Vrydagaand
Lofprysing en aanbidding saam met Willie Joubert.
Saterdag
Konferensie gelei deur Dr. Mouton met genoeg geleentheid waar gemeentes kan luister na die werk wat God reeds besig is om te doen in ons omgewing. (oop plan metode)

Koste
Die taakspan sal die koste per persoon so laag as moontlik probeer hou. Ons sal waarskynlik van persone ’n vrywillige donasie vrae vir Willie Joubert se optrede en die paar etes wat ons saam sal geniet. Elke gemeente is egter verantwoordelik vir hulle eie verblyf kostes in Prieska. Ons sal later die beskikbare huisvesting in Prieska aan julle deurgee.
(Taakspan Kerkbegrip en –bediening – Ned. Geref. Kerk in Noord-Kaapland)

C. WELKOM: DS. KOBUS KLOPPERS – DUTOITSPAN

Ds. Kobus Klopper is op 7 Februarie in die Ned. Geref. Kerk Dutoitspan bevestig.

Hartlik welkom aan Kobus in die sinode van die Ned. Geref. Kerk in Noord-Kaapland.

Terug na inhoud



D. WELKOM: DS. JAN NEL – GOEDVERTROU

Ds. Jan Nel is op 7 Februarie in die Ned. Geref. Kerk Goedvertrou bevestig.

Hartlik welkom aan Jan en sy vrou Letsie.

Terug na inhoud



E. TOTSIENS: DS. JOHANNES DE KONING

Johannes de Koning van die gemeente Bray is beroep na Tsumeb (Namibië). Johannes gaan terug na sy “hinterland” – hy is gebore in Namibië en het vroeër ook die gemeente Rundu bedien.
Johannes en Jacolette (sy vrou): sterkte met julle nuwe bediening. Die taakspan Dutch Reformed Church in Botswana sal julle veral mis.
Terug na inhoud



F. NASIONALE BIDDAG VIR OPVOEDING EN ONDERWYS

Op Sondag 14 Februarie vind ons nasionale biddag vir opvoeding en onderwys plaas. Gustav Claassen (dr), die NG Kerk se segspersoon oor onderwysaangeleenthede, gee voorstelle oor hoe die biddag ingerig kan word en noem ook sake waarvoor spesifiek voorbidding gedoen kan word.
Onderwys: ’n verhaal van hoop en wanhoop
Na al die reaksie in die media op verlede jaar se matriekuitslae sou sommige sekerlik die “hoop” gedeelte in die opskrif betwyfel. Dit is egter ’n feit dat daar baie is om voor dankbaar te wees maar ook rede om te wanhoop.
Kom ons begin by die rede tot hoop: Die Afrikaanse sektor bedien ongeveer 700,000 leerders binne ’n stelsel van meer as 12 miljoen leerders. Die suksesverhouding van Afrikaanse skole, wat grotendeels die skole van ons lidmate verteenwoordig, is meer as 90% - wat getuig van uitstekende onderwys op primêre en sekondêre vlak. As Umalusi (die liggaam wat die standaard van onderwys monitor) se versekering dat die standaard van die eksamen teen internasionale standaarde getoets is, in ag geneem word, beteken dit dat ’n gemiddelde slaagpersentasie van 96.14% hierdie skole op die vlak van internasionale beste praktyk en standaard plaas. Dit is ’n wonderlike prestasie waaroor daar baie dankbaarheid is. 

Hierdie prestasie is te danke aan etiese waardes en leierskap van skoolhoofde; die toewyding, geesdrif en energie van personeel, die harde werk van leerders en ondersteuning van ouers. In baie gevalle is hierdie resultate behaal ten spyte van provinsiale onderwysdepartemente se versuim om leermateriaal te verskaf of betyds te verskaf, die versuim om personeel aan te stel, die versuim om oordragbetalings betyds aan skole te doen en dikwels selfs ook ontwrigting van skole deur amptenare. Dit bewys die belangrike punt dat dit nie die stelsel is nie, maar die mense in die stelsel wat vir mislukking of sukses verantwoordelik is.
Gehalte onderwys is steeds moontlik ongeag wat ook al die omstandighede. Toegewyde skoolhoofde, onderwysers, leerders en ouers maak dit moontlik. Hulle is van ons lidmate wat hulle plek in die samelewing volstaan en die onderwyssituasie hoop gee. Hulle is die mense in die stelsel wat die kritiese verskil maak.
Die uitdaging aan hierdie hoop is die wanhoop wat ’n pynlike realiteit is. Wanneer na die groter prentjie gekyk word, stem dit tot kommer. Die sukses van leerders wat uiteindelik Gr 12 verwerf, is ongeveer 23% teenoor die aanvanklike inskrywings in Gr 1 (1997 was dit 1.44 miljoen) en aan die einde van 2009 het slegs 334,000 geslaag. Dit is ’n tendens wat die afgelope 10 jaar voortduur, en daar kan met reg gekonstateer word dat dit groot onstabiliteit op sosio-politieke vlak kan veroorsaak. ’n Positiewe ekonomiese groeikoers vir die land kom in gedrang met al die negatiewe uitkomste wat daarmee gepaard gaan.

As gelowiges kan ons nie agteroor sit en ons verbly in ’n situasie dat dit net met “ons” skole goed gaan nie. Dit kan nooit gaan om ’n “ons” en “hulle” nie. Ons land se leerders is hier ter sprake, dit gaan oor die toekoms van ons land. Ons het hier almal ’n groot rol te speel. Ons almal word geroep tot verantwoordelikheid. 

As ons die volle potensiaal van hierdie land wil ontsluit en wil oorleef in ’n toenemend geglobaliseerde wêreld, sal ons ’n manier moet vind om ons verhaal van sukses en hoop na soveel moontlik skole te laat oorvloei. Die kerk, deur sy lidmate, sal kreatief moet gaan dink waar ’n verskil gemaak kan word. 

Verhale van hoop word alreeds oral gehoor: Afgetrede onderwysers wat Wiskunde aanbied vir ’n klompie Graad 12’s in die kerk se konsistorie. ’n Chemiese ingenieur wat by PEN vir kinders die wêreld van die wetenskap ontsluit. ’n Opvoedkundige sielkundige wat van haar tyd gee om vir kinders in ’n plakkerskamp studiemetodes te leer. Oor die land is daar baie konsistories, baie oud onderwysers, baie kundiges wat ’n verskil kan maak. Die kerk kan ’n groot verskil maak. Ons het soveel bronne: fasiliteite, kundigheid, ervaring en passie! Ons het die potensiaal om deur hoop te bring, die wanhoop dramaties duim-vir-duim terug te stoot. Kom ons maak soos die Nike advertensie sê: Just do it. Kom ons vertel oor ’n maand of twee ons eie gemeente se verhale van hoop waar ons ’n verskil gemaak het. Dit is ons uitdaging om nie net tydens die Biddag vir onderwys ernstig te bid nie, maar ook iets aan die krisis te doen.

Praktiese wenke vir die inrigting van die geleentheid:

· Nooi plaaslike onderwysers, skoolhoofde na die spesifieke erediens. Doen spesifiek vir hulle voorbidding tydens die liturgie. Sing hulle ’n seënbede toe. Laat kinders, dit hoef nie iets groots te wees, as blyke van erkenning ’n geskenkie/boekmerkie aan hulle oorhandig.

· Nooi die skoolkoor om tydens die erediens op te tree, en doen spesifiek voorbidding vir die onderwys, die plaaslike skole en die onderwysers daaraan verbonde.  

· Besoek die plaaslike skole, nooi ander leraars saam, neem iets wat tydens pouse saam in die personeelkamer geniet kan word, saam. Gee die leraars geleentheid om vir die personeel voorbidding te doen.

· Bied hulp en ondersteuning aan, vra waar daar behoeftes is waar die kerk mee kan ondersteun. Dit kan ’n verskeidenheid wees: fasiliteite, mannekrag, kundigheid, hulp met kinders in die na-skool (bv. hulp met huiswerk ens), voedselprojek vir minderbevoorregte kinders, ekstra klasse in Wiskunde, Wetenskap ens..

Sake waarvoor voorbidding gedoen kan word:

· Die ministers van Onderwys, plaaslike onderwys-strukture.

· In die lig van die feit dat daar ’n groot tekort aan onderwysers in die algemeen is, ongeveer 25,000 Afrikaanse onderwysers is en hulle gemiddelde ouderdom 47 jaar is, is dit van die grootste belang dat die werwingspogings om geskikte onderwysstudente te identifiseer en te werf suksesvol sal wees. 

· Dankbaarheid vir uitstekende skoolhoofde en onderwysers, dosente, ouers en leerders.

· Plaaslike skole, skoolhoofde, beheerrade, onderwysers, ouers en leerders.

· Die rol wat organisasies soos SAOU en Fedsas speel om gehalte onderrig te verseker. 

· Dat skole voortgeset oor die reg en bevoegdheid sal beskik om steeds onderwysers van hulle keuse aan te stel, asook om die taalbeleid en die godsdiensbeleid van skole te bepaal. 

· ’n Fokus vir eie betrokkenheid. 
(Gustav Claassen: NGK segspersoon rakende onderwysaangeleenthede)

G. DIE WêRELDBIDDAG VIR VROUE WORD 80 JAAR OUD!

Die Wêreldbiddag vir Vroue is ’n wêreldwye gebedsnetwerk van Christenvroue uit verskillende kerke. 

Die oorsprong van die wêreldbiddag dateer uit die 19e eeu. In 1887 het die vroue van die Presbiteriaanse kerk in Amerika ’n nasionale dag vir gebed uitgeroep. Die vroue van die Metodiste kerk het gevolg met ’n week van gebed. Die Baptiste het in 1891 met ’n dag van gebed vir buitelandse sendelinge begin. Die Anglikane in Kanada het kort hierna ook met ’n dag van gebed begin. Vandaar die ekumeniese karakter van die beweging.

In Maart 1930 is die eerste twee dienste in Suid Afrika, in Kaapstad en Johannesburg gehou. Die wêreldbiddag vir Vroue in Suid Afrika is dus vanjaar 80 jaar oud!
Die wêreldbiddag word in 170 lande en al 7 kontinente gevier. Vroue vorm die eerste Vrydag van Maart ’n gebedsketting dwarsdeur die wêreld, soos die son in elke land opkom, vir ongeveer 24 uur. Die wêreldbiddag strek oor alle grense en kulture heen en sluit alle christenvroue in. Lande affilieer by ’n internasionale liggaam wat die programme koördineer.

Die biddag word in al 9 provinsies gevier en sluit ook Lesotho, Botswana en Namibië in.
Dit bied aan vroue wêreldwyd die geleentheid om:

· hul geloof in Jesus Christus opnuut te beleef,

· om versterk te word deur die geloofservaringe van Christene van ander lande en kulture,

· ander se laste te help dra deur saam met hulle en vir hulle te bid.

Die program word elke jaar deur ’n ander land opgestel. In Suid Afrika verwerk vroue uit 18 kerke die program. Die program kom dus eintlik tot sy volle reg by ekumeniese (verskillende kerke saam) byeenkomste.

In Suid Afrika word 110 000 programme in 10 tale gedruk, wat tydens meer as 1 200 byeenkomste landwyd gebruik word. Tweetalige programme in Afrikaans en Engels is ook beskikbaar. Daar is ook programme vir kinders vir geleenthede by skole. Gemeentes kan gerus met skole skakel en byeenkomste daar reël.

Gemeentes word versoek om asseblief kollektes wat tydens die onderskeie byeenkomste opgeneem word, na die kantoor van die Wêreldbiddag vir Vroue in Kemptonpark te stuur. Die grootste bydrae gaan vir die Bybelgenootskap in SA maar daar word ook donasies aan ander verdienstelike sake gegee. Versoeke vir donasies kan met ’n motivering aan die kantoor gerig word. Die wêreldbiddag moet ook affiliasiegeld betaal om deel van die internasionale netwerk te bly.

Hierdie jaar se tema is: “Alles wat asem het, loof loof die Heer!” en is deur die vroue van Kameroen opgestel.

Programme sowel as onderstaande items kan bestel word: 

· CD, met die musiek en inligting van Kameroen 

· Powerpoint-aanbieding – OP CD en DVD met ’n kort geskiedenis van die Wêreldbiddag.

Kontakbesonderhede:

Kantooradres
Bybelhuis, Sentraallaan 18, Kemptonpark

Telefoon
011 975 4598   (082 8102 388) 

Faks
011 975 2537

e-pos
wwdp@telkomsa.net
Webtuiste
www.wwdp.co.za
(Rinel Hugo - president: Wêreldbiddag vir Vroue SA)

H. diePLAN – AKKREDITASIE 2010

diePlan het ’n besonder sinvolle vergadering met Dr Gerhard Botha van Shepherd in Bloemfontein gehad. Shepherd is een van die 3 sentrums in die land wat verantwoordelikheid neem vir die voortgesette Teologiese onderrig van predikante in die NG Kerk. Na aanleiding van ons beraad verlede jaar en die besluite waarvan die meeste van julle deel was, is besluit om eerder vanjaar 4 konsultasies te reël wat elk deur ongeveer 12 leraars bygewoon kan word. Dit impliseer dat ons potensieel ’n bydrae in tussen 50 en 60 gemeentes kan maak – iets wat nie moontlik sou wees as ons een gemeente per naweek probeer besoek nie. Die gesprek met Gerhard het daartoe gelei dat diePLAN se materiaal nou in vennootskap met Shepherd en die Teologiese Fakulteit by UV aangebied sal word. Dit beteken verder dat predikante van die NGK wat die konsultasies bywoon 30 (maksimum) krediete sal verdien. Dis natuurlik vir hulle belangrik. Hierdie besluit, glo ek, kan ingrypende gevolge vir diePLAN hê.

Elke konsultasie sal hoofsaaklik 3 fokusse of inhoude hê wat hopelik deur ons as fasiliteerders geïntegreer sal word:

1.
’n Retreat waartydens die deelnemers deur Kobus Kellerman begelei sal word

2.
bekendstelling aan die fundamentele Teologiese vertrekpunte van diePLAN

3.
netwerking wat na die konsultasie deur middel van ’n geselsportaal op die web voortgesit word

Tesame hiermee sal elke deelnemer ’n volledige ‘toolkit’ ontvang wat hom of haar in staat sal stel om baie doelgerig en sinvol met diePLAN-materiaal in sy gemeente te werk. So ’n ‘kit’ sal onder andere bestaan uit ’n preekbundel, PowerPoint skyfiereeks, DVD-materiaal, handboek, werkswinkel notas en hulpmiddels, ens.

Die beplande datums vir 2010 lyk soos volg:

· 19 tot 23 Julie

· 16 tot 20 Augustus

· 30 Augustus tot 3 September

· 13 tot 17 September

Konsultasies sal op ’n Maandagaand begin en deelnemers sal op Vrydagoggend na ontbyt vertrek. Ons beplan ’n konsultasie in die sentrale deel van die land (Kby of Blmf); een in die Noorde; een in die Suide en een in die Oos-Kaap.

Bid asb. saam met ons hieroor. Help as julle weet van geskikte ‘venues’ waar ’n eiland-situasie geskep kan word. Meer nog, help bemark ons asb. hieraan.

In die korttermyn moet ons nou ’n generiese program vir so ’n konsultasie uitwerk. Bid ook daarvoor asb.

Kontak besonderhede:

Dr Frans Hancke

(Executive Director: thePLAN / Research Fellow: Faculty of Theology, University of the Free State, South Africa)

2 McClintock Street, Monument Heights, Kimberley, 8301, South Africa

Tel & Fax: +27(0)53 833 3280 (office and home)
Ensie Enslin: 079 522 9680

Mobile: 082 490 5737
ensie@dieplan.org
Web: www.dieplan.org
Terug na inhoud



I. DIAKONIE NG KERK DELPORTSHOOP

Dis weer Argus Tyd! Die plaaslike fietsryklub het twee seuns van Noord-Kaap Kinderhuis uitgenooi om saam met hulle die Cape Argus te gaan ry. Borge word verkry om kostes te dek. Die diakonie van ons plaaslike gemeente het besluit om die seuns teen R10 per kilometer te borg, wat neerkom op R1100 per kind. Lidmate, ander vriende en besighede, word plaaslik opgeroep om mee te doen. Daar heers groot opgewondenheid onder die deelnemers, veral nadat hulle gehoor het Lance Armstrong kom ry ook vir welsyn. Dalk kry hulle hom te sien by die expo!

Hiermee nooi ons diakonie ander diakonieë, kerkrade, gemeentelede, vriende en besighede in die Noord-Kaap uit om ons in hierdie poging te ondersteun, ons doelwit na te doen, of sommer net te bid dat dit met die jongmanne (en ons Kinderhuis) goed sal gaan.

Die Cape Argus vind plaas op 14 Maart 2010.
Die bankbesonderhede van die bemarkingsafdeling van die kinderhuis is as volg:
NG Kerk Kinderhuis Noord-Kaap
ABSA Kimberley
Rek No. 0940440203
Takkode 500-902.

Kontakpersoon:
Apie van den Berg
apievdberg@mweb.co.za
(Apie van den Berg - diakonie Ned. Geref Kerk Delportshoop)
Terug na inhoud



Vriendelike groete

Mossie Mostert

Besoek ons webblad
Staak asb versending van Noord-Kaapland eNuus
/
Teken my asb in op Noord-Kaapland eNuus
Sinode in Noord-Kaapland
(
Posbus 1430

Kimberley

8300

(
Villiersstraat 15

Kimberley

8300

(
+27 (053) 832 9581/2

(
+27 (053) 832-8212

noordkaapsinode@xsinet.co.za
Jaargang 2, Uitgawe 4, 11 Februarie 2010








Noord-Kaapland eNuus





Saam luister ons na die Woord van die Here en loop só saam op die pad dat ons ons roeping ontdek en mekaar moed en hoop gee om dit uit te leef





NED GEREF KERK in Noord-Kaapland





Die Here is my Herder

